
Comisaría: 
Ojapyhy va’erã upe denuncia ha ombohasa Ministerio Públicope. Ikatu 
nde pya’eve ha reñemboja ndete voi Ministerio Público (Fiscalíape). Aníke 
nderesarái nde cédulagui. 
 
Ministerio Público: 
Denuncias Penales Oficina ojapyhy denuncia ha ombohasa peteĩ fiscalpe 
ohapykuerereka haguã.

FISCAL

MBA’ÉICHA JAVÉRÕPA  OIKEKUAA PETEĨ FISCAL.
OIKEKUAA OĨRAMO MBA’EAPO VAI GUASU

Opaite mba’e ndaha’éima guive mba’eapo vai 
hérava acción penal privada:
Jahechami:

•	 Ogaygua ñeñorãirõ
•	 Ñembyai vai
•	 Mopore’ỹ
•	 oipytyvõ’ỹva ohasa’asývape.
•	 Jeporojuka
•	 Mitã ñerãirõ
•	 Ñemonda
•	 Ñemokañy
•	 Mbopopegua ñemi
•	 Mombe’upy añete’ỹva
•	 Kuaauka añete’ỹva
•	 Jeporojopyvai
•	 Ñeporombotavy
•	 Estado civil añete’ỹva
•	 Mba’yruguatáre oporoapeligráva 
•	 Kuatia tesãi rehegua ñeme’ẽ iñañete’ỹva.

NDOIKÉI  TEMBIAPO VAI DELITO DE ACCIÓN 
PENAL PRIVADAPE

Jahechami:
•	 Ñeporombyai
•	 Ñeporombyai apohare
•	 Ñemongyhyje rei
•	 Ñepohãnónte ñe’ẽñeme’ẽ’ỹre
•	 Máva rógape jeike mbaretepe.
•	 Tapicha rekove añoha pegua ñembyai
•	 Marandu ñemiha ñerãirõ
•	 Ñemomarã
•	 poromohyakuã vai
•	 Jejahei
•	 Amyrỹi rérare jejepohýi
•	 Ñembyaipyre
•	 Mba’yruguata jeporu ñemi ijáragui

SEDE CENTRAL DE DENUNCIAS:
 Nuestra Señora de la Asunción  c/ Haedo

Tel: 021  454-611 R.A.

TEMBIAPO VAIKUE MOMBE’UPY 
MOTENONDEHA
Ko Dirección ombojoajupaite umi Oficina de Denuncias Penales Ministerio Público pegua. 
Hembiapo tee hína: ombohasa umi denuncia de acción penal pública hi’ára ha hekopete umi fiscal 
itúrnovape oiháicha Unidades Fiscales 
Ministerio Público ryepýpe.
Upéicha avei omoguahẽ va’erã marandu 
tekotevẽkuete causa oñemongu’éva reheguáva, 
maymave tapicha ojeregueroike va’ekuépe.

JAIKUAAMI
Ministerio Público

MBA’ÉICHAPA 
REJAPO VA’ERÃ DENUNCIA.

Ikatu reñemboja Comisaríape térã Ministerio Público rógape, 
(Fiscalíape) upe mba’evai oikohague nderehe hi’aguĩvévape.



MINISTERIO PÚBLICO 
OIPE’A HOKẼ TAVAYGUÁPE.

OHASAHASÝVA 
DERÉCHO

FISCALÍA REMBIAPO TEE NINGO OMOAÑETE TEKOJOJA TAVAYGUÁPE GUARÃ.

1. Oñemombe’u porãvo ichupe iderechokuéra ha oñembohape ichupe hembiaporã tee. 

2. Ohupyty jojapávo tekojoja iñañetéva.

3. Ojeikóvo hese hekoitépe ha oñemomba’évo ichupe, taivevyive ijehasa asy.

4. Oikuaa haguã añeteguáva ha mba’eichaitépa ojejapo ra’e opaichagua ñerairõ, ha oikóramo  
ñemano terã ñekañy toikuaa porã mba’éichapa ojehu ra’e.

5. Oñangarekóvo tapicha rekoveñemíre ndojokói ha nombyaírima guive jehapykuererekarã.

6. Oñangarekóvo hese, hogaygua ha testigokuéra rehe. 

7. Oñomoirũvo Ministerio Públicondi ha tojapo hekoitépe proceso penal ojehai háicha voi pe 
Procesal Penal Código-pe.

8. Oñemyatyrõ jeývo ha oñeme’ẽmba jeývo ichupe oñembyaipava’ekue ichugui. 
(oñemboguata aja iproceso)

9. Oñeñangarekóvo hete resãi hi’angapy resãirã haguã.

10. Ohendúvo ichupe mburuvicha mbohapehára oiporavo mboyve ojokótapa térã omohu’ãite upe 
oñemboguatáva, jepémo ha’e ndoikéikuri querella apoháramo.

11. Oñemombe’upaite va’erã ichupe mba’éichapa osẽ pe jehapykuerereka ha proceso penal.

Fiscal hína Ministerio 
Público rembijokuái 
ohapykuererekáva 
mba’e vai apo tavaygua 
odenunciáva térã 
tembiapo vai apo 
oikuaáramo oikoha.

Ohapykuerereka 
oñedenunciáva.

MBA’ÉPA PETEĨ FISCAL REMBIAPO.

Denuncia penal 
renda ojapyhy 
pe denuncia 

ha oikuaa 
mba’etépa upe 
ojejapova’ekue.

Fiscal 
ohapykuerereka 

oikova’ekue 
ha omoha’eño 

mba’evai 
apoharépe

Tekotevẽramo, 
oñemboguata 
ñepyrũ Poder 

Judicialpe.

Ndojuhupáirõ 
tapicháre hembiapo 

vai hague 
oñembohape va’erã 
oñeñongatu haguã 

upe causa,  térã
    toñemboykénte.	

Upe 
causa 
oñeñongatúva 
oñemoñepyrũ 
kuaa jey 
oimeha 
áraite, oĩ 
vovénte mba’e 
oñemyesakã 

pyahuva’erã.

Mba’épa hína 
Ministerio Público
Ojekuaa avei Fiscalíaramo, 
peteĩ temimoĩmby isã’ỹva 
ohapykuererekáva 
tembiapo vaikue 
tekotevẽva oñemyesakã, 
kóva rupive oñemoañete  
tetãyguápe iderécho.
Upevarã, peteĩ fiscal 
ojehapykuerereka ha 
tekotevẽramo, 
omoguahẽ upe
oñedenunciáva 
judicial 
renondépe.

Ministerio Público oñemoĩ ñane retãygua ykére he’iháicha Léi Guasúpe. Upéichavéramo

jepe heta jey ñane retãygua ndoikuaái ko temimoĩmby mamo pevépa oguahẽ,

hembiapotee ha hembiaporã, upévagui ndaikatúi ojerure mbarete ko aty oipe’a haguã

hokẽ ha tojejeroviave hese. Ko’ápe romoguahẽ marandu opaichagua oikotevẽva guive

tetaỹgua oñembojakuaa haguã fiscalíape.

ÑEMOMBE’UPY


